
					ഈ താളിൽ തെറ്റുതിരുത്തൽ വായന നടന്നിരിക്കുന്നു
തലശ്ശേരി രേഖകൾ 643

ഉണ്ടാകും. അതുകൊണ്ട കണ്ടം കെടപ്പ തരിശി ആയി വരുവാൻ സംശയം ഇല്ലാ.
 അതുകൊണ്ട അതതു ഭൂമിയിന്റെയും ഗുണം നൊക്കി ഞാങ്ങളെ ബുദ്ധികൊണ്ട
 വിചാരിച്ചി ഇന്നെപ്രകാരം നിശ്ചയിച്ചാൽ സർക്കാർക്കും കുടിയാനും ചെതമില്ലാ എന്ന
 നാട്ടുമർയ്യാദിപൊലെ ഇത്ത്ര വിത്തിന ഇത്ത്ര വാരമെന്ന നിശ്ചയിച്ചി എഴുതിയിരിക്കുന്ന.
 ഈ എഴുതിയ കണക്കിൽ തന്നെ ഒരു എടങ്ങാഴി വിത്തിന വാരം 4 കണ്ടും 3 കണ്ടും 2
 കണ്ടും 2½  കണ്ടും 1, കണ്ടും 1 കണ്ടും ഇങ്ങനെ പലെപ്രകാരം കണ്ടും ഉണ്ട. ആയത
 ഒക്കെയും അതതു നെലത്തിന്റെ ഗുണം പൊലെ അത്ത്രെ ആകുന്ന, ആയതിൽ നല്ലെ
 നെലങ്ങളിൽ കൊറിഞ്ഞതുകൊറഞ്ഞതകൊണ്ടു അത്ത്രെ ആകെയിൽ നൊക്കുമ്പൊൾ
 വാരം കൊറിഞ്ഞി കാണുന്നത. ഒരൊര ഹൊബളിക്ക ഒരൊര പ്രകാരമായിട്ട പാട്ടം
എങ്കിലും നികിതി എങ്കിലും നിശ്ചയിക്കുന്ന മർയ്യാദി ഇന്നെവരെക്ക ഈ ദിക്കിൽ
നടന്നവരായ്കകൊണ്ടത്തെ എല്ലാ ഹൊബളിയിലും ഒരുപൊലെ നികിതി നിശ്ചയിപ്പാൻ
 സങ്ങതി എന്ന എഴുതി അറിയിച്ചത. കടൽ സമീപം ഉള്ളെ ഹൊബളികളിലെ ചരക്ക
 ഉരുവിൽ കയറ്റി പൊകുന്നതകൊണ്ട വില കിട്ടുന്നു എന്നും ശെഷം മലസമീപം ഉള്ള
 ഹൊബളികളിൽ ഉണ്ടാകുന്ന ചരക്കിന വില കിട്ടുന്നില്ല എന്ന ബൊധിക്കെയും അരുത.
 ആയത തെങ്ങ ആയിട്ടും വെളിച്ചണ്ണ ആയിട്ടും ചൊരത്തിന്മീത്തൽ വെല കൊടുത്ത
 കൊണ്ടുപൊകുന്നതും ഉണ്ട. നെല്ലിന നകരങ്ങളിൽ ഈ ചെലെ സമയം വില ഉണ്ടെങ്കിൽ
 മല സമീപം ഉള്ള ഹൊബളികളിൽ വർഷകാലത്തിൽ എന്റെ വില അത്ത്രെ ആകുന്ന.
 വിശെഷിച്ച ഒരു ഹൊബളിക്കാരരിക്ക പാട്ടത്തിൽ കുലി ഇപ്രെത്തന്നെ ഒഴിചാൽ അതിന്റെ
 അടുക്ക ഇന്റെ ഹൊബളിയിൽ എന്റെ പറമ്പ ആകുന്ന എന്നും എനക്ക കൂലി കഴിച്ചി
 തന്നിട്ടില്ലാ എന്നുള്ള അന്ന്യായംകൊണ്ട കൊംപിഞ്ഞി എജമാനന്മാരിക്ക
 അസഖ്യപ്പെടുക്ക അല്ലാതെ ഇതിന മുമ്പെ നടന്ന മര്യാദി അല്ലായ്കകൊണ്ട മര്യാ
ദിപൊലെ ഫലമരത്തിന പാട്ടം മാത്രം നിശ്ചയിച്ചി കണക്കിൽ എഴുതിയിരിക്കുന്ന.
 ശെഷം ഈ കടത്തനാട്ട താലൂക്ക 1 ക്ക ഹൊബളി 15 ൽ നാല നകരങ്ങൾ ഉണ്ട.
 അതിന്റെ വിവരം മുട്ടുങ്കൽ ഹൊബളിയിൽ മുട്ടുങ്കൽ നകരം 1 ക്ക സമീപം അഴിയൂര
ഹൊബളി 1 എരാമചെലെ ഹൊബളി 1കുന്മൽങ്ങൊട്ട ഹൊബളിയിൽ നാതാപുരം നകരം
 1ക്ക സമീപം കുറ്റിപ്പുറം ഹൊബളി 1 കടമെരി ഹൊബളി 1 ചെരാപുരം ഹൊബളി 1
 പാറക്കടവ ഹൊബളിയിൽ പാറക്കടവ് നകരം 1 ക്ക സമീപം വെള്ളൂര ഹൊബളി 1
 പൊറമെരി ഹൊബളി 1 വളെത്ത ഹൊബളി 1 വടകര ഹൊബളിയിൽ വടകര നകരം 1
 ക്ക സമീപം തൊടന്നുര ഹൊബളി 1 പാലയാട്ട ഹൊബളി 1 പറമ്പിൽ ഹൊബളി 1 ആക
 നകരം നാലക്ക സമീപമായ ഹൊബളി 11. ആക ഹൊബളി പതിനഞ്ചിലും ഉള്ളപ്രജകൾ
 മെൽ എഴുതിയ നകരങ്ങളിൽ വിക്കണ്ടത വിറ്റിട്ടും കൊള്ളണ്ടത കൊണ്ടിട്ടും അത്ത്രെ
 കഴിയുന്നത. അതകൊണ്ട ഈ നിശ്ചയിച്ച പാട്ടം തന്നെ മെൽപ്പെട്ട ഉണ്ടാകുന്ന ഫലങ്ങള
 വർഷത്തിന്റെ അവസ്ഥപൊലെ എറയും കൊറയും വന്ന പൊകുമെല്ലൊ. ഇത്ത്രതന്നെ
 ഉണ്ടാകുമെന്നുള്ള നിശ്ചയം ഈശ്വരന അല്ലാതെ ശെഷം ഞാങ്ങൾക്ക അറിഞ്ഞുകൂട
 എല്ലൊ. എകദെശം നാട്ടമര്യാദിപൊലെ ഞാങ്ങൾ അറിയുംപൊലെ ആയതിൽ
 കൊമ്പിഞ്ഞി സർക്കാർക്ക എങ്കിലും പ്രജകൾക്ക എങ്കിലും ദൊഷം വിചാരിക്കാതെ
 എഴുതിയ കണക്ക കച്ചെരിയിൽ ബൊധിപ്പിച്ചിട്ടും ഉണ്ടെല്ലൊ. എനി ഒക്കെയും
 കല്പിക്കുംപൊലെ നടന്നുകൊള്ളുകെയും ചെയ്യാം. എന്നാൽ കൊല്ലം 975 മത മകരമാസം
 6 നു എഴുതിയ അരജി മകരം 12 നു ഇങ്കിരിയസ്സകൊല്ലം 1800 മത ജനവരി മാസം 23 നു
 പെർപ്പാക്കി കൊടുത്ത.

